ӘОЖ  7.012
ДИЗАЙН САЛАСЫНДАҒЫ ТЕРМИН СӨЗДЕРІНІҢ ҚОЛДАНЫЛУ ЕРЕКШЕЛІГІ
Алданаева Томирис, Дизайн 14-21, аға оқытушы Сағымова А.С., Алматы технологиялық университеті, Алматы қ., Қазақстан Республикасы
E-mail: muza_tomiris.1996@mail.ru
 Термин деп аталатын арнаулы сөздер ғылым мен білімнің ең қажетті құбылысының бірі екендігі, ұлттық ғылыми дамуда, болашақ ұрпақтарға терең де түбегейлі білім беруде олардың атқаратын рөлі жоғары. Тілші ғалымдар “Тілдің байлығын молайтып, қызметін күшейткен, оның икемділігі мен дәлдігін дамытқан бұл лексикалық саланы ғылым тілінде термин сөздер” деп атайды. Термин (лат.terminus - шек, шекара) – ғылым мен техниканың, өнердің, қоғамдық тұрмыстың, т.б. саласындағы белгілі бір ұғымның немесе заттың дәл (ауыспалы немесе бейнелі түрде емес) мағынасын білдіретін немесе нақты мән-сипатын аңғартатын сөз немесе сөздер тіркесі.
 «Қазақстан - 2050» стратегиясы Жолдауында Елбасы Н.Ә.Назарбаев: «Тілді заманға сай үйлестіріп, терминология мәселесінен консенсус іздеу керек. Қазақ тілінің осы заманның биік талабына сай бай терминологиялық қорын жасаған соң, оны рет-ретімен, кезең-кезеңімен қоғамдық өмірдің бар саласына батыл енгізуіміз керек» – деп, атап өтті [1].
Біз болашақ маман, әрі ҚР өндірісін ілгері дамытатын кәсіпкер ретінде алдыңғы қатарлы маман болуымыз үшін  қазақ тілін кәсіби деңгейде игеріп, мамандығымыз бойынша терминдерді меңгеруіміз қажет. Терминдерді  болашақ  мамандыққа қатысты сөздерді үйренумен қатар сөздік қорды байыту, яғни үйренген терминдерді күнделікті өмірде, келешекте қызмет барысында қолдануға машықтануымыз керек. Сондай-ақ өзіміз таңдаған мамандық бойынша меңгерген терминдерді қазақ тілінде өзге адамға жеткізе білу дағдысын қалыптастыра білуіміз қажет. 
Жеңіл өнеркәсіп, соның ішінде дизайн саласында термин сөздер өте жиі кездеседі, себебі адамзат тарихында оның қолданылмайтын жері жоқ және аталған саласыз өмір сүру мүмкін емес. Жеңіл өнеркәсіп халықтың жеке сұранысын қанағаттандыратын өнім түрлерін шығарады. Бұл – индустрияның ең қарқынды саласы. Ғылыми – техникалық прогресс жеңіл өнеркәсіптің дамуына күшті әсер етуде. Бұл шикізат базалары саласының өзгеруінен және жаңа техника мен технологияны пайдалануынан байқалады. 
Жеңіл өнеркәсіп - халық тұтынатын, көпшілік қолданатын заттар, ең алдымен, мата, іш және сырт киімдік трикотажды, аяқ киім, тігін және галантерея бұйымдарын өндіретін салалар мен кәсіпорындардың жиынтығы. Жеңіл өнеркәсіптің негізгі салалары — мақта-мата, зығыр, жүн, жібек, аяқ киім, былғары жөне аң терісі бұйымдарын өндіретін өнеркәсіптер. 
Жеңіл өнеркәсіпке мынадай мамандықтар жатады: иіруші, тоқымашы, конструктор – модельер (бір нәрсенің конструкциясын жасаушы, құрастырушы), суретші – модельер (сәнді модельді заттың үлгісін жасайтын маман), пішуші, тігінші [2].
Жеңіл өнеркәсіп тауарлары қолданбалы өнер туындыларымен қатар, адамды қорғайды және оған күнделікті әсер етіп отыратын заттық ортаны құрайды. Өнеркәсіптік өндірісінің эстетикалық мәдениетінің жоғарылауы қазіргі заманғы ғылыми-техникалық прогрестің маңызды шарттары болып табылады. 
Дизайн деген не және оның қандай түрлері бар екенін анықтай отырып, осы салада қолданылатын терминдерді зерттедім.
Дизайн көркемсурет және сәулет   бұйымдарының ең үздік үлгілерін жасау және заттық ортаны үйлестіру шараларын қамтитын бағытының атауы. Дизайн қызметінің ерекшелігі – әсем әрі көркем жасалған тұтын заттары мен бұйымдардың қоршаған ортаға лайық үйлесімін жүзеге асырып, ұдайы олардың жаңа үлгілерін ойлап табу. өнерінің өнеркәсіп
  Терминдік атауы жаңа болғанымен, оның негізі ерте замандарда-ақ қалыптасқан. Мысалы, қазақ , домбырабұйымдарының (қобызхалқының қолөнер , сандықHYPERLINK "http://kk.wikipedia.org/wiki/%D0%A1%D0%B0%D0%BD%D0%B4%D1%8B%D2%9B", торсық, қару жарақтарHYPERLINK "http://kk.wikipedia.org/wiki/%D0%A2%D0%BE%D1%80%D1%81%D1%8B%D2%9B", сәндік әшекейлі бұйымдар HYPERLINK "http://kk.wikipedia.org/wiki/%D3%98%D1%88%D0%B5%D0%BA%D0%B5%D0%B9" т.б.) қайталанбас түрлері этнодизайндық үлгіде жасалған. Дизайн өнері адамдардың әдемілікке, қолайлылыққа ұмтылуларынан шыққан. 
«Еңбек өнер өрісі, өнер өмір жемісі» - деп халық мәтелі бекер айтылмаған, қазақ халқының үлттық өнерін көптеген академиктер көрсете білген. Мысалы, С.Тәжімұратов, А.Х.Марғұлан, А.Ғ.Алмабекова, С.Қасымов және т.б. өз еңбектерінде қазақ халқының ою-өрнегі мен сәндік қолданбалы өнерін шығу тегін атап көрсеткен.
Дизайн өнері қазіргі өскелең тұрмыстық жағдайлар мен талап-сұраныстарға байланысты жаңа сипаттарға ие болуда. Жарнама, плакаттар, кітап безендіру, өндіріс бұйымдарын жасау, жиhаз бұйымдарының жаңа үлгілерін өмірге әкелу, т.б. қазіргі заманғы кәсіптердің дамып-жетілуі дизайн өнерімен тығыз байланысты. Дизайн заман талабына орай үнемі өзгеріп, дамып отырады [3].
Дизайн сәулет дизайны, графикалық дизайн, костюм дизайны, индустриялық дизайн және тағы басқа да түрлерге бөленеді.
Сәулет дизайны - құрылысты жобалау, салу, оған көркемдік бейне беру өнері.  
Графикалық дизайн - объектілердің көріністі, функционалдық және эстетикалық сапаларын жақсарту үшін, графикалық элементтер көмегімен түрлі объектілерді жобалаудың шығармашылық өнері.
Костюм дизайны - костюмді көркем жобалау өнері.
Индустриялық дизайн - көркемдік-техникалық қызметті атқаратын дизайн саласы.
Дизайн өнері қазіргі заман талабына сай өте қажетті өнердің бір саласы болып табылады. Ол барлық елдерге қанат жайған деуге болады. Шебер дизайншылардың озық ойынан шыққан әдемі заттар қашан да болсын өз сұлулығын жоғалтпайды. Сондыктан дизайн өнері сұранысы мол өнер болып отыр.
Осы салада қолданылатын маңызды терминдердің біразына тоқталайық:
Композиция – латынның "compositio" ойлап шығару, "құрастыру" деген сөзінен шыққан ұғым.

Костюм - (франц. Сostume-«киім-кешек») - белгілі бір ұлттың, дәуірдің тұрақты киім үлгісі.Костюм әр дәуірдің эстетикалық идеалын көрсетеді.

Силуэт (француздың siluett сөзі) – ұзындығы мен ені бойынша адам фигурасының пропорциясына жақындау келетін геометриялық фигуралардың (тікбұрыш, трапеция, үшбұрыш, сопақ т.б.) бірін беретін киімнің кез келген бөлігінің сыртқы пішімі. 

Пропорция - көйлектің ұзындығы мен енінің, жакеттің ұзындығы мен белдемше ұзындығының, бұйымның тұтас көлеміне қарай әр бөлшек мөлшерінің арақатынасын білдіреді.

Стиль – (styios деген грек сөзі) – мәнер, сипат, ерекшелік деп аударылады. Киімде классикалық, романтикалық, спорттық, фольклорлық деген бірнеше (этникалық) стильдер болады.

Эскиз (франц. esquіesse, итал. schіzzo) – алдын ала қағаз бетіне көркемсурет туындысының (картина, мүсіндеме, театр мен кинодекорация және архит. жобаның, т.б.) түпкі ойы түсірілетін нобай.
Конструкция - түзіліс, құрылыс. Сурет өнерінде заттың конструкциясын анықтау, конструкциялық тәсілмен салу ұғымдары бар. Бұл заттың жасалу құрылысын білу деген сөз. Конструкция – форманың негізін құрайтын қаңқа[4].
Осылайша тағы да көптеген термин сөздерді тізіп анықтамасын талдай беруге болады.
Қорытындылай келе, дизайн саласында кездесетін термин сөздерімен танысып, ізденіс барысында дизайн саласының қыры мен сырын терең түсініп, мамандығым бойынша қажетті көп мәлімет алдым, сөздік қорымның қоржынына көптеген жаңа сөздер енді, білімім тереңдей түсті. 
Бүгінгі студент – ертеңгі білікті маман. Жоғары оқу орындарында студенттің термин меңгерудегі білімі жүйелі берілсе, келешекте оны тәжірибе жүзінде пайдалануда қиындық туғызбайтыны мәлім. 

